Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amaya Zarranz Errea andreak aurkeztutako galdera, “Nafarroak dohainik hartzen zaitu” izeneko turismo kanpainari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Amaya Zarranz Errea andreak, Legebiltzarreko Erregelamenduan xedatuaren babesean, ondoko galdera egin dio Nafarroako Gobernuari, Kulturako, Turismoko eta Erakunde Harremanetako Departamentuak idatziz erantzun dezan.

“Nafarroak doan hartzen zaitu” turismo-kanpaina egin da 2012ko martxoaren 1etik ekainaren 30era bitarteko asteburuetan, bi asteburu horiek barne, Aste Santua (apirilaren 5etik 8ra) kenduta. Nafarroako Gobernuak informatu zuenez, denboraldi hori bukatutakoan dirurik gelditzen baldin bazen kontusailean, erreserbak egiteko bigarren epe bat irekiko litzateke, 2012ko irailaren 16tik azaroaren 30era bitarte. Hori dela-eta, ondokoa jakin nahi dut:

– Zenbat diru gastatu da “Nafarroak doan hartzen zaitu” kanpainaren lehen aldian, martxoaren 1etik ekainera 30era bitartekoan? Kontusailean geratzen al da dirurik, kanpainaren bigarren epe bat ireki ahal izateko? Ondokoei buruzko xehetasunak eskatzen ditut: trukatutako bono-kopurua, bono horiek zein datatan baliatu diren eta onuradunen jatorria (ea nongoak diren, Nafarroako Foru Komunitatekoak, beste autonomia erkidego batzuetakoak ala beste herrialde batzuetakoak).

Iruñean, 2012ko ekainaren 30ean

Foru parlamentaria: Amaya Zarranz Errea

